
GOUVÈNÈ CUOMO ANONSE NOUVO MAGAZEN TASTE NY AP PARE POU OUVRI PANDAN ETE A 

 

Long Island Winery pral Opere yon Magazen nan Grand Central Terminal 

 

 

Gouvènè Andrew M. Cuomo jodi a te anonse Konsèy Metropolitan Transportation Authority a apwouve chwa yon 

operatè pou ouvri ak jere premye magazen pwodi diven ak manje Taste NY™ nan Grand Central Terminal. Mouvman 

sa ap yon lòt gwo pa annavan nan mete pi bon bwason ak manje New York yo nan yon nivo klas entènasyonal. 

Pèsonèl MTA te etidye pwopozisyon ki te fèt atravè yon pwosesis konpetisyon ki te kòmanse mwa oktòb pase, epi te 

rekòmande One Woman Wines & Vineyards of Southold, ki twouve l nan North Fork nan Long Island. 

 

“750.000 moun omwen vwayaje atravè Grand Central chak jou, sa ki fè li se kote ideyal pou prezante manje ak 

diven nivo mondyal bay nouvo kliyan,” te deklare Gouvènè Cuomo. “Espoze pi bon manje ak diven New York nan 

sant tranzit selèb ki gen anpil sikilasyon sa pral ede renanmbre biznis pou pwodiktè lokal nou yo, epi alafen 

devlope touris ak aktivite ekonomik nan kominote atravè Eta a. M ankouraje vwayajè siveye ouvèti magazen ki pa 

gen parèy li nan Grand Central, epi fè esperyans plis bagay ankò yo pa konnen sou Eta New York.” 

 

Magazen an ap okipe 460 pye kare espas sou kote lwès Tèminal ki sou kote Biltmore Room lan anfas Track 37. 

Magazen an pral gen sipò kanpay maketing Taste NY Gouvènè a ki vin konplete kalite machandiz detay yo ki 

genyen nan Grand Central Terminal pou kounye a.  

 

One Woman Wines & Vineyards planifiye pou l espoze gwo kantite diven ak manje ki pwodi atravè Eta New York ki 

koute ant $10 ak $100. Lòt pwodi se pral byè ak alkòl tankou Brooklyn Brewery ak Hudson Baby Bourbon, epi 

pwodi ki soti kay founisè manje nan tout eta a tankou McLure’s ak Baldwin Hill.  

 

Pwopriyetè a, Claudia Purita, kwè anpil nan dirabilite ak otonomi paske li te grandi sou fèm fanmi li nan Calabria, 

Italy. Purita te pase plizyè lane nan sektè restoran anvan ouvèti plantasyon pye rezen an nan lane 2004 nan “peyi 

diven” Long Island” la.  

 

Nou kontan anpil etablisman diven san parèy sa ki baze nan New York vle angaje l nan pwochen pwogram Taste NY 

la, » te deklare Nancy Marshall, Direktè Devlopman Grand Central Terminal nan MTA. “Pwopozisyon One Woman’s 

Wines & Vineyards la koresponn ak nivo kalite shòpin ki genyen ak chwa manje ki genyen deja nan Tèminal la ak 

misyon Taste NY pou l fè pwomosyon manje ki soti nan fèm ak agrikilti New York.  



 

Haitian Creole 

Espas pou magazen an gen ladann pou kounye a Papypus, yon magazen papetri ki pral rete la sou yon kontra chak 

mwa jiskaske magazen Taste NY la pral kòmanse konstwi. Magazen an prevwa pou l ouvri nan mwa out 2014.  

 

Gouvènè Cuomo te lanse Taste NY nan mwa me 2013 nan kad pi gwo kanpay touris New York depi plizyè dizèn lane, 

ak yon fokis sou espansyon sektè manje ak bwason New York epi pou fè pwomosyon biznis agrikòl atravè eta a.  

 

Magazen Taste NY te ouvri nan Ayewopò LaGuardia mwa desanm pase a ak nan zòn repo New Baltimore Thruway 

Eta New York la nan sid Albany. Pwogram Taste NY la ap vann atravè yon seri aktivite pwomosyon tankou tant 

Taste NY nan evenman enpòtan, magazen Taste NY nan sant transpò ak enstalasyon piblik, ak yon sit entènèt yo 

kreye pou sa,www.taste.ny.gov 

